
O Milladoiro ten a data de hoxe 
marcada en vermello no calenda-
rio, porque San Xosé é o seu pa-
trón pero tamén porque neste 
2025 a celebración será especial: 
estará organizada por primeira vez 
pola comisión de festas da Mada-
lena, que conta no seu labor co 
apoio do Concello de Ames.  

Precisamente, a administración 
local anima á veciñanza a participar 
na mesma. «Dende o Concello ani-
mamos á veciñanza de todo o mu-
nicipio a desfrutar dunha das no-
sas festividades máis emblemáti-
cas», indicou neste sentido o alcal-
de e responsable da área de feste-
xos, Blas García. Ademais, desta-
cou que «a responsabilidade e bo 
facer desta asociación é determi-
nante para que o Concello se impli-
que con estas festas». 

A xornada festiva comezará ás 
19.00 horas e contará cun pasa-
rrúas da charanga Os Atrevidos e 
os gaiteiros Airiños do Paseo do 
Colón, «que durante dúas horas di-
namizarán as rúas do núcleo máis 
grande e importante do concello». 

Un apoio ao comercio e á 
hostalaría locais 

Así mesmo, dende a corporación 
municipal tamén destacaron a im-

portancia de apoiar o comercio e a 
hostalaría local nestas datas tan 
especiais. «Durante este mércores 
de San Xosé animamos á veciñan-
za de Ames a acudir ao comercio e 
á hostalaría do Milladoiro». 

A festividade de San Xosé che-
ga, un ano máis, consolidada co-
mo unha das citas máis agardadas 
e celebradas no calendario festivo 
do Milladoiro, reunindo cada ano a 
centos de veciños e visitantes nun-
ha celebración marcada pola tradi-
ción, a música e, de xeito moi es-
pecial, o espírito comunitario.

Festas na honra de San Xosé

«Animamos a todos 
os veciños a gozar 
dunha das festas 
máis emblemáticas»
A comisión de festas da Madalena encárgase 
por primeira vez da organización do San Xosé

Dende o Concello de 
Ames animan a todos 
os veciños e tamén a 
visitantes a achegarse 
hoxe ao San Xosé

CEDIDA

Una edición anterior do patrón do Milladoiro, con moita animación nas rúas.

CEDIDA

A moderna igrexa de San Xosé, no Milladoiro.

O 25 de outubro do ano 2009 
marcou un fito na historia do Milla-
doiro, no municipio de Ames. Ese 
día, hai xa máis de quince anos, 
designouse oficialmente como pa-
rroquia a Biduído, que adoptou a 
San Xosé como o seu patrón. 
Dende entón, tanto a veciñanza 
como moitos visitantes honran a fi-
gura do santo celebrando a súa 
festividade na propia data, o 19 de 
marzo, Día de San Xosé e tamén 
Día do Pai. Este ano, a celebración 
concentrarase nun único día, ho-
xe, cunha xornada cargada de 
música e, sobre todo, de ganas de 
troula e de pasalo ben. 

A Igrexa de San Xosé do Milla-
doiro, deseñada polo arquitecto 
David Fernández Nogueira, volve-
rá ser o epicentro da celebración 
máis formal e litúrxica. Unha igrexa 
moderna que comezou a cons-
truirse no ano 2015 e que, dous 
anos despois, no 2017, foi inaugu-
rada polo daquela arcebispo de 
Santiago, Julián Barrio, xunto ao 

párroco José Manuel Guldris Jo-
secho. Logo, fóra dela, dende as 
19.00 horas, a festa percorrerá as 
rúas ata as 22.00 horas, cun am-
biente cheo de tradición e alegría. 

A música será a gran protago-
nista da xornada, coa actuación 
da charanga estradense Os Atre-
vidos e os gaiteiros de Airiños do 
Paseo do Colón, de Ames, que 
amenizarán a xornada cos seus rit-
mos e melodías. Os veciños e ve-
ciñas poderán gozar no día de ho-
xe desta homenaxe a San Xosé, 
unha data que xa se converteu 
nunha cita case imprescindible no 
calendario festivo do Milladoiro.

Festas na honra de San Xosé
CEDIDA

O Milladoiro homenaxea hoxe a figura do seu patrón, San Xosé.

O Milladoiro rende hoxe 
homenaxe ao seu patrón

A localidade celebra no día de hoxe as súas festas na honra de San 
Xosé con música e troula na rúa entre as 19.00 e as 22.00 horas

A charanga ‘Os Atrevidos’ 
e os gaiteiros de ‘Airiños 
do Paseo do Colón’ porán 
o toque musical

CEDIDA

Agrupación ‘Airiños do Paseo do Colón’.

CEDIDA

A charanga ‘Os Atrevidos’.

